
ЎЗБЕКИСТОН СУҒУРТА КОМПАНИЯЛАРНИ  

ИНВЕСТИЦИОН ФАОЛИЯТИНИ РИВОЖЛАНТИРИШДА  

ЖАМҒАРИБ БОРИЛАДАИГАН ҲАЁТ СУҒУРТАСИНИНГ  

ЎРНИ  

  

Республикамизда фаолият кўрсатаётган суғурта 

компанияларининг суғурта хизмат турларини кенгайтириш, янги 

шаклларини жорий этиш ва шу асосда ялпи ички маҳсулотдаги 

улушини ошириш ҳамда инвестицион жараёнда фаол иштирокини 

таъминлаш бўйича самарали ислоҳотлар амалга оширилмоқда. 

Хусусан, 2017-2021 йилларда Ўзбекистонни ривожлантиришни 

бешта устувор йўналиши бўйича Ҳаракатлар стратегиясида “... 

суғурта, лизинг ва бошқа молиявий хизматларнинг ҳажмини 

уларнинг янги турларини жорий қилиш ҳамда сифатини ошириш 

ҳисобига кенгайтириш”га йўналтирилган вазифалар белгиланган. 

Бунга асосан суғурта компаниялари ўз фаолиятларини олиб 

бормоқда. Бугунги кунга келиб, Ўзбекистонда 36 та суғурта 

компанияси мавжуд бўлиб, шундан 28 таси умумий суғурта 

йўналишида, 8 таси ҳаёт суғуртаси йўналишида фаолият олиб 

боради.  

Суғуртанинг ҳаёт суғурта тармоғи ҳозирги кунда ривожланиб 

келаётган соҳалардан бири бўлиб, ундан фойдаланган 

суғурталанувчилар ўз ҳаётларини кафолатлаб қўйибгина қолмасдан, 

маълум бир вақт ичида ўз маблағларини жамғариб олиш 

имкониятига эга бўлишади. Ҳаёт суғуртаси воситасида бир қанча 

комплекс  муаммоларнинг ечими ҳал этиладики, булар ижтимоий ва 

молиявий ҳамда иқтисодий хусусиятга эга бўлган муаммоларни ўз 

ичига олади.   

Мустақилликнинг илк даврларида мамлакатда ҳаёт суғуртаси 

билан шуғулланувчи ягона суғурта ташкилоти фаолият кўрсатган 

бўлса (“Ўзбекинвест ҳаёт” ШК), бугунги кунда уларнинг сони 8 тага 

(2019 йилда ташкил бўлган АЛСКОМ Life билан бирга) етди (1-

жадвалга қаранг). Жадвал маълумотларидан кўриниб турибдики, 

суғурта бозоридаги ҳаёт суғуртасининг улуши 2013 йилда 3,5 

фоизни ташкил этган бўлса, 2018 йилга келиб, ушбу кўрсаткич 25,5 

фоизни ташкил этди. Албатта, буни юқори ўсиш даражаси дея 

эътироф этиш мумкин. Аммо масаланинг иккинчи томонига ҳам 

эътибор қаратиб қўйиш фойдадан холи бўлмайди. Масаланинг 

иккинчи томони шундан иборатки, бундай юқори ўсиш даражасига 

эришишда Ўзбекистон Республикаси Биринчи Президенти 

томонидан 2007 йил 10 апрелда қабул қилинган №ПҚ-618-сонли 

“Суғурта хизматлари бозорини янада ривожлантириш ва ислоҳ 

қилиш чора-тадбирлари тўғрисида”ги Қарори муҳим роль ўйнади.  

1-жадвал  

 Ўзбекистонда ҳаёт суғуртасининг ривожланиш 

динамикаси   

(жами суғурта мукофотларига нисбатан ҳаёт суғуртаси,  % да)   

№     Суғурта 

компаниялари  
2014й.  2015й.  2016й.  2017й.  2018й.  2014йилга 

нисбатан 

2018йилда  

ўсиш (+) ёки 

камайиш (-)  
1.  Ўзбекинвест 

Ҳаёт  
3,7  4,1  5,2  6,8  6,2  +2,5  

2.  Alfa Life  0,5  0,7  1,0  1,9  1,5  +1,0  

3.  New Life 

Insurance  
-  1,4  2,3  4,8  9,8  +8,4  

4.  Agros Hayot  -  -  -  1,4  7,9  +6,5  
5.  Euroasia Life  -  -  -  -  0,1    

6.  Kafolat Hayot  -  -  -  -  0,01    

  Жами 

 суғурта 

бозоридаги 

улуши  

4,2  6,2  8,5  14,9  25,5  +21,3  

  
*Молия вазирлигининг MF.UZ сайти маълумотлари асосида муаллиф  

томонидан тайёрланди  

  

Юқоридаги қарорга асосан “Мол-мулк суғуртаси ва узоқ 

муддатли ҳаёт суғуртасига оид суғурта мукофотлари юзасидан 

юридик шахсларнинг даромад (фойда) солиғи ва жисмоний 

шахсларнинг даромад солиғи бўйича имтиёзлар бериш тартиби 

тўғрисида низом” ишлаб чиқилиб, Молия вазирлиги ва Давлат 

солиқ қўмитасининг 2007 йил 24 майдаги №59, 2007-37- сонли 

қарори билан амалиётга жорий этилди. Ушбу низомга кўра юридик 

шахс томонидан ўз ходимларининг ҳаётини узоқ муддатли 

суғурталаш шартномаси бўйича тўланган суғурта мукофотлари 

суммаси жами даромаддан чегириб ташланади ва солиққа 

тортилмади. Юридик шахс томонидан ўз ходими учун узоқ 

муддатли ҳаёт суғуртаси бўйича тўланган суғурта мукофотлари 

суммаси, жисмоний шахснинг солиққа тортиладиган даромади 

сифатида қаралмади.   

Аммо 2019 йилнинг 2 августида қабул қилинган Ўзбекистон 

Республикаси Президентининг ПҚ-4412-сонли “Ўзбекистон 

Республикасининг суғурта бозорини ислоҳ қилиш ва унинг жадал 

ривожланишини таъминлаш чора-тадбирлари тўғрисида”ги Қарори 

асосида юқоридаги имтиёзларнинг бир қисми бекор қилинди, яъни 

юридик шахс томонидан ўз ходимларининг ҳаётини узоқ муддатли 

суғурталаш шартномаси бўйича тўланган суғурта мукофотлари 

суммаси жами даромаддан чегириб ташланмайдиган бўлди. Ушбу 

ўзгариш мамлакатда динамик равишда тез ривожланиб бораётган 

жамғариб бориладиган ҳаёт суғуртасининг ўсиш даражасининг 

бирмунча пасайишига олиб келди. Чунки ушбу ўзгариш юридик 

шахсларнинг ўз ходимларини мазкур суғурта тури бўйича 

суғурталашга бўлган қизиқишини пасайтирган бўлса, суғурталовчи 

учун фуқароларни ушбу суғурта тури бўйича суғурталаш борасида 

қийинчилик юзага келди, чунки энди суғурталовчи корхоналарнинг 

ҳар бир ходими билан алоҳида суғурта шартномаси тузиши керак 

бўлади.    

  

Ҳаёт суғуртасига ихтисослашган суғурта компаниялари 

томонидан тўпланаётган  суғурта мукофотлари динамикаси 

(млрд. сўмда)  

  

№     Суғурта 

компаниялари  
2013й.  2014й.  2015й.  2016й.  2017й.  2018й.  

1.  Ўзбекинвест Ҳаёт  10,8  16,5  21,9  36,0  63,5  101,2  
2.  Alfa Life  1,0  2,4  3,6  6,9  17,5  24,4  
3.  New Life Insurance  -  2,4  7,9  16,3  44,7  159,9  
4.  Agros Hayot  -  -  -  -  12,9  129,6  
5.  Euroasia Life  -  -  -  -  -  2,0  
6.  Kafolat Hayot  -  -  -  -  -  0,2  

  Жами суғурта 

бозоридаги улуши, %  
3,49  4,85  6,06  8,55  14,94  25,50  

      
*Молия вазирлигининг MF.UZ сайти маълумотлари асосида муаллиф 

томонидан тайёрланди  

1-жадвалда келтирилганидек, ҳаёт суғуртаси билан 

шуғулланувчи суғурта компаниялари сони сўнгги 6 йил оралиғида 

иккитадан олтитага етган ва уларнинг жами суғурта бозорирдаги 

ҳиссаси ҳам сезиларли даражада ошиб, 2013 йилдаги 3,49 фоиздан 

2018 йилга келиб 25,5 фоизга етган. Буни юқори ўсиш даражаси дея 

эътироф этиш мумкин, аммо бундай ўсиш асосан юқорида 

келтирилган имтиёз эвазига юз берган. Фақат имтиёзга суянган 

ҳолда ишни ташкил қилиш масалага бир ёқлама ёндашув бўлиб, 

бугунги кунда имтиёзнинг маълум даражада чегараланиши ҳам 

суғурта компаниялари фаолиятига сезиларли таъсир кўрсатмоқда.  

2-жадвал  

Ҳаёт суғуртасига ихтисослашган суғурта компаниялари 

томонидан тўлаб берилган  суғурта қопламалари динамикаси  

(млрд. сўмда)  

  

№     Суғурта 

компаниялари  
2013й.  2014й.  2015й.  2016й.  2017й.  2018й.  

1.  Ўзбекинвест Ҳаёт  6,0  9,4  14,6  20,3  37,6  68,1  
2.  Alfa Life  0,7  1,1  2,4  3,2  12,4  17,6  
3.  New Life Insurance  -  0,6  4,9  11,1  25,0  98,7  
4.  Agros Hayot  -  -  -  -  3,3  79,1  
5.  Euroasia Life  -  -  -  -  -  0,4  
6.  Kafolat Hayot  -  -  -  -  -  0,0  

  Жами  суғурта  

бозоридаги улуши, %  

10,01  14,88  21,94  26,51  29,00  57,20  

  

 *Молия вазирлигининг MF.UZ сайти маълумотлари асосида муаллиф 

томонидан тайёрланди  

      

2-жадвални таҳлил қилганимизда 2013 йилга нисбатан 2018 

йилда тўлаб берилган суғурта тўловлари 5 баравардан камроқ 

ошганлигини, аммо суғурта бозоридаги жами суғурта 

мукофотларининг 57,20 фоизини ташкил этганлигини кўрдик. 

1жадвал маълумотларига кўра суғурта бозорида тўпланган жами 

суғурта мукофотларида ҳаёт суғуртаси мукофотларининг ўсиши 

2013 йилга нисбатан 2018 йилда 6,5 баравар ошган бўлса-да, жами 

бозордаги улуши 25,5 фоизни ташкил этган. Ушбу ҳолатлар шундан 

далолат берадики, ҳаёт суғуртаси тармоғида тузилаётган суғурта 

шартномаларининг асосий қисми жамғариб бориладиган суғурта 

турларига тааллуқли бўлиб, ушбу суғурта турида тўпланган суғурта 

мукофотлари тўлиғича суғурталанувчига қайтарилиши туфайли 

қопламалар ҳажми юқори даражани ташкил этган.    

2018 йилда ҳаёт суғуртаси бўйича тўпланган суғурта 

мукофотларининг асосий қисми, яъни 90 фоизи жамғариб 

бориладиган ҳаёт суғуртаси ва суғурта рентаси тўлови билан 

узоқ муддатли ҳаёт суғуртаси суғурта маҳсулотларидан иборат1 

бўлиб, ушбу иккала суғурта маҳсулоти ҳам белгиланган солиқ 

имтиёзларига тушадиган суғурта маҳсулотлари ҳисобланади. 

Бундан хулоса қилиш мумкинки, ҳаёт суғуртаси бўйича юқори 

ўсиш даражасига эришишда белгиланган имтиёз асосий омил 

бўлиб хизмат қилган. Аммо суғурталовчилар шуни 

унутмасликлари керак, солиқ имтиёзлари доимийлик 

хусусиятига эга эмас, улар кутилмаганда бекор қилиниши 

мумкин. Бунинг исботи сифатида 2019 йилнинг 2 августида 

Ўзбекистон Республикаси Президенти томонидан қабул 

қилинган “Ўзбекистон Республикасининг суғурта бозорини 

ислоҳ қилиш ва унинг жадал ривожланишини таъминлаш чора-

тадбирлари тўғрисида”ги Қарори асосда мазкур солиқ 

имтиёзларининг қўлланилиши борасидаги шартларнинг 

бирмунча кучайтирилганлигини кўриш мумкин, яъни ушбу 

қарорга кўра амалдаги имтиёзлар суғурта суммаси шартнома 

бўйича суғурта даври бошланиши санасидан камида 12 ойдан 

сўнг бир йўла тўланганда, Бунда суғурта бадалларни тўлаш 

 
1 Тошкент халқаро молия-банк форуми материаллари. 2019 й. 27-30 март, Bank.saipro.uz    

суғурта суммасини тўлаш санасидан олдинги 12 ойлик даврда 

ўсиб бормайдиган тартиб бўйича амалга оширилган бўлиши 

талаб этилади, рента (аннуитет) тўлаш шартнома бўйича 

суғурта даври бошланиши санасидан камида 12 ойдан сўнг 

бошланган бўлиши каби талаблар белгиланди. Шуни ҳисобга 

олган ҳолда суғурта компаниялари солиқ имтиёзига алоқадор 

бўлмаган, аммо турли хусусиятлари билан жозибадорликка эга 

бўлган суғурта маҳсулотларини ишлаб чиқишга эътибор 

қаратишлари зарур деб ҳисоблаймиз.     

Юқоридаги таҳлиллардан шуни хулоса қилиш мумкинки, 

ҳозирги карантин даврида иқтисодиётда бўлаётган ва 

кутилаётган салбий ўзгаришлар натижаси бирмунча юмшатиш 

учун аҳолини суғурта маҳсулотларидан кенг фойдаланишини 

йўлга қўйиш ва ривожлантириш яхши натижа беради. Бу 

давлатимиз ҳам иқтисодий, ҳам ижтимоий муаммоларни 

бирмунча ҳал қилишда ўзининг ижобий натижасини беради.   

Хулосадан келиб чиққан ҳолда, қуйидаги таклифларни бериб 

ўтамиз:   

– суғурта фаолиятини равожлантиришда оддий, бироқ 

жозибадорлиги юқори бўлган усуллардан фойдаланиш. Масалан, 

инсон омили инсонларнинг бир-бирига маълумот узатиши ҳар 

қандай рекламадан устун.   

– суғурта маҳсулотларини ишлаб чиқилаётганда риск 

массасини ҳам ҳисобга олиш керак бўлади. Чунки олдиндан 

кўрилган зарарни тўғри ҳисоблаб чиққан ҳолда аҳолига тақдим 

этиш суғурта компанияларга катта хавф туғдирмайди.  

    

Фойдаланилган адабиётлар рўйхати  

1. 2007 йил 10 апрелда қабул қилинган №ПҚ-618 -сонли “Суғурта 

хизматлари бозорини янада ривожлантириш ва ислоҳ қилиш 

чора-тадбирлари тўғрисида”ги қарори.  

2. 2019 йилнинг 2 августида қабул қилинган Ўзбекистон 

Республикаси Президентининг ПҚ-4412-сонли “Ўзбекистон 

Республикасининг суғурта бозорини ислоҳ қилиш ва унинг жадал 

ривожланишини таъминлаш чора-тадбирлари тўғрисида”ги 

Қарори.  

3. Шиннаев.Х “Суғурта иши” ўқув қўлланма 2014 йил.  

http://invest-insurance.ru/nakopitelnoe-strahovanie-v-evrope/ 


